
GOUVENE CUOMO ANONSE KONFIMASYON TOM PRENDERGAST KOM PREZIDAN AK
DIREKTE JENERAL MTA

Gouvene Andrew M. Cuomo anonse jodi a Sena New York la konfime Thomas F. Prendergast kom
Prezidan ak Direkte Jeneral Metropolitan Transportation Authority (MTA). Mesye Prendergast te travay
pandan plis pase twazan kom prezidan MTA New York City Transit, k ap jere rezo sobwe ak bis nan Vil
New York, epi pandan sizan kom Prezidan Long Island Rail Road (LIRR). L ap travay kom Direkte Egzekitif
Enterime depi premye janvye 2013. Li ranplase Joseph Lhota.

“Tom Prendergast pwouve li gen lidéchip ak espétiz nan transpo, espesyalman le sa gen pou weé ak
jesyon gwo rezo transpo MTA a,” te deklare Gouvene Cuomo. “Antanke Direkte Egzekitif Enterime, Tom
te vital nan redrésman MTA apre Sipe Siklon Sandi epi li pral kontinye jwe yon wol enpotan nan fé MTA
vinn pi moden, pi efikas, ak pi pare pou siklon. M ap tann pou Tom kontinye dirije ak siksé pi pwo rezo
transpo nasyon an.”

“Mwen remésye Gouvené Cuomo pou konfyans li fé m Ie li ban mwen responsablite pou m dirije pi gwo
ajans transpo nan Amerik Dino a,” te deklare Prendergast. “MTA fé fas ak gwo pwoblém pou | kontinye
amelyore sevis pandan | ap diminye kou ak rekonstwi pi solid apre Sipé Siklon Sandy. Dirije MTA nan
mitan pwoblém sa yo enpotan pou lavi plizyé milyon Nouyoké ak pou fiti ekonomi New York. Gouvene
Cuomo toujou montre gwo sipo li pou MTA, epitou mwen apresye anpil opotinite sa.”

"Ak nominasyon Tom Prendergast a, Gouvéne Cuomo chwazi yon moun ideyal ak spesyalman konpetan
pou dirije MTA, pi gwo rezo transpo piblik nasyon an. Long esperyans pwofesyonel Mesye Prendergast,
alafwa anndan MTA a ak nan 1ot pos transpo nan sekte piblik ak prive, pral sévi li pou byen jere dives
pwoblém ak defi MTA ap fe fas ak yo. Mwen felisite Prezidan Prendergast epi m ap tann pou m travay ak
li nan nouvo pos li a," te deklare Senaté Charles J. Fuschillo, Jr., Prezidan Komite Transpo Sena a.

Nan ane 2011, Komite Konsiltatif Rechech MTA Gouveneé a te fé yon rechéch nasyonal pou jwenn ak
rekomande kandida ki gen plis talan pou vin alatet MTA. Mesye Komite a te fé yon gwo rekomandasyon
pou Prendergast, epi yo te konsilte manm Komite a nan nominasyon li ki te anonse jodi a. Komite
konsiltatif la te gen ladan espé prensipal nan sevis transpo piblik ak pwofesyoneél jesyon nan sektée piblik
ak sekté prive.

Mesye Prendergast se yon fonksyone ki gen karyé li nan transpo piblik ak ansyen egzekitif MTA yo te
lonmen kom Prezidan MTA New York City Transit nan mwa novanm 2009. Prendergast, ki te Direkte
Jeneral nan TransLink nan Vancouver, B.C., te retounen nan New York epi li te pran fonksyon li nan dat
lye desanm 2009.

Mesye Prendergast te fet nan Chicago. Li gen yon diplom inivesité nan jeni sistem li te resevwa nan
University of lllinois. Li te komanse karye li nan Chicago Transit Authority nan ane 1975. Pandan li nan
djob sa a, li te antre nan Depatman Transpo Etazini nan Washington, DC, answit li te ale nan New York
City Transit Authority nan ane 1982 kom Asistan Direkte Sekirite Sistéem. Nan ane 1984, li te jwenn
nominasyon li kom Chef Depatman Sekirite Sistem TA. Nan ane 1987, li te vin Manadje Jeneral Staten
Island, epi nan ane 1989, Fonksyone Responsab Elektrik ajans lan. Answit, nan ane 1991, li te jwenn
nominasyon li kobm Vis-Prezidan Depatman Tren yo.

Nan ane 1994, Prendergast te kite fonksyon SVP Tren yo nan Jay Street nan Brooklyn pou vin Prezidan
Long Island Rail Road. Nan ane 2000, li te kite sekte piblik la pou travay kom yon konsiltan nan sevis
transpo. Nan pwochen uit ane yo, li te travay sou plizyé afektasyon jesyon pwojé ak pwogram nan
Wayom Ini, Amerik-di-No ak Azi. Li te retounen nan sekte piblik la nan ane 2008 avek fonksyon li te pran
nan sistem transpo piblik TransLink, Vancouver.

“Nou kontan Gouvene Cuomo nonmen yon pwofesyonel transpo respekte konsa pou dirije ajans lan ki
responsab pou | fé ekonomi New York la vanse,” te deklare Kathryn Wylde, Prezidan ak Direkte Jeneral
Partnership for New York City. “N ap tann pou n travay ak Tom pou kontinye amelyore rezo MTA a epi
stimile kwasans nan New York.”

“MTA a pa te kapab nan pi bon men pase sa. Tom Prendergast se yon pwofesyonél transpo konfime, epi
Nouyoke dwe kontan Gouvéné Cuomo mete | responsab moté kwasans New York la,” te deklare Vis
Prezidan MTA a, Fernando Ferrer. “Mwen enpresyone anpil devan konesans li, aptitid li ak lidechip li le
mwen te travay ak li nan MTA, epi mwen rete kwe li pral fé yon travay estraodine nan konfwonte anpil
defi ki devan MTA a yo.”

"Plizye dizén lane Tom pase ap dirije sistem transpo fe li se yon chwa fomidab pou | Prezidan ak Direkte
Jeneral MTA," te deklare Gene Russianoff, konseye jiridik pou NYPIRG Straphangers Campaign, yon
gwoup pasaje transpo piblik. "Pandan tout tan li nan New York, li toujou disponib epi aksesib pou nou ak
kolég nou yo ki travay pou reprezante bezwen pasaje transpo piblik."

